Ўзбекистон Республикаси номидан

Ҳ  У  К  М

2021 йил ноябрь ойининг 26 куни, жиноят ишлари бўйича Каттақўрғон туман судининг очиқ сайёр суд мажлиси жиноят ишлари бўйича Нуробод туман судининг биносида бўлиб, раислик қилувчи судья Т.Алмаматов, судья ёрдамчиси Ф.Турсунқуловнинг котиблигида, тарафлардан давлат айбловчиси Каттақўрғон туман прокурорининг ёрдамчиси И.Холматов, судланувчи А.Шомуродовнинг ҳимоячиси адвокат К.Хасанов иштирокида, судланувчи Шомуродов Азизбек Суннатовичга оид 1-1410-2101/75-сонли жиноят ишини кўриб чиқди. Иш ҳужжатларига кўра:

Судланувчи Шомуродов Азизбек Суннатович (Shomurodov Azizbek Sunnatovich) 1985 йил 17 февраль куни Самарқанд вилояти, Нуробод туманида туғилган, миллати ўзбек, Ўзбекистон Республикаси фуқароси, маълумоти олий, оилали, тўрт нафар фарзанди бор, муқаддам судланмаган, Нуробод тумани Халқ таълими бўлими бош ҳисобчиси лавозимида ишлайди, Нуробод тумани «Нурбулоқ» МФЙда яшайди, эҳтиёт чораси сифатида муносиб хулқ-атворда бўлиш ҳақида тилхат қўлланилган, айблов хулосаси нусхасини 2021 йил 31 август куни олган.

Ўзбекистон Республикаси ЖКнинг 167-моддаси 3-қисми «г» банди билан айбланган.

Суд, судланувчи, фуқаровий даъвогар ва гувоҳларнинг кўрсатувларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни
А Н И Қ Л А Д И :

Судланувчи А.Шомуродов 2017 йил декабрь ойидан ҳозирги кунга қадар Нуробод туман Халқ таълими бўлими (кейинги матнда ХТБ деб юритилади) бош ҳисобчиси лавозимида ишлаб келиб, Нуробод тумани ХТБ томонидан 2020 йил учун тасдиқланган меҳнатга ҳақ тўлашнинг ягона тариф сеткасида белгиланган лавозим маошлари миқдорига амал қилмасдан, мансаб мавқеини суиистеъмол қилиб, «UzASBO» ДМ-бюджет ташкилотлари томонидан бюджет ҳисоби ва ҳисоботининг юритилишини комплекс автоматлаштириш учун мўлжалланган дастурий мажмуасидан фойдаланган ҳолда 2018 йил март ойида туман ХТБ ходими Б.Мингбоевга 645.300 сўм, 2019 йил апрель ойида туман ХТБ ходими Б.Хушбаковга 319.100 сўм, 2020 йил февраль ойида туман ХТБ ходими С.Арзикуловага 620.800 сўм, 2020 йил апрель ойида туман ХТБ ходимлари Б.Арабовга 1.535.300 сўм, Ф.Арзикуловага 1.328.500 сўм, Ш.Ахмедовага  996.500 сўм, К.Ашуровга 1.535.300 сўм, А.Бердиевга 1.641.600 сўм, Ф.Бобомуродовага 996.500 сўм, Б.Боймурзаевага 1.328.500 сўм, Т.Ирисовга 1.328.500 сўм, А.Махмасалиевага 1.328.500 сўм, А.Махмудовга 1.328.500 сўм, И.Мейлиевга 1.641.600 сўм, Д.Дилмановага 996.500 сўм, Л.Расуловга          1.328.500 сўм, М.Рузиевга 1.328.500 сўм, Н.Бахроновга 1.328.500 сўм, М.Хидировга 1.535.300 сўм, Б.Хушбаковга 1.328.500 сўм, Ш.Эшноровга 1.328.600 сўм, ўзига 1.750.900 сўм, А.Хайитовга 996.500 сўм, С.Арзикуловага 664.300 сўм, М.Норматовага 664.300 сўм, 2020 йил октябрь ойида туман ХТБ ходими Ш.Ахмедовага 100.000 сўм, 2020 йил декабрь ойида туман ХТБ ходими К.Ашуровга 200.000 сўм, жами 31.249.900 сўм иш ҳақи маблағларини асоссиз равишда лавозим маошлари миқдоридан ортиқча ҳисоблаб тўлаб бериб, ўзига ишониб топширилган бюджет маблағларини растрата қилиш йўли билан талон-торож қилган.
Шунингдек, судланувчи А.Шомуродов ўзининг жиноий ҳаракатларини давом эттириб, 2017 йил декабрь ойидан ҳозирги кунга қадар Нуробод тумани ХТБ бош ҳисобчиси лавозимида ишлаб келиб, Ўзбекистон Республикаси Вазирлар Маҳкамасининг 16.04.2020 йилдаги 232-сонли қарорида бюджет ташкилотларида (тиббиёт, тиббий-ижтимоий муассасалари, меҳрибонлик уйлари ҳамда меҳнатга ҳақ тўлашнинг 1-3 разрядлари қўлланиладиган ходимлардан ташқари) ишлайдиган ходимларга 2020 йилнинг 16 апрелидан 1 октябрига қадар моддий рағбатлантириш махсус жамғармаси ҳамда директор жамғармаси маблағлари ҳисобидан тўловлар ҳисобланишини тўхтатиб туриш белгиланган бўлса-да, мазкур қарор талабларини қўпол равишда бузиб, «UzASBO» ДМ-бюджет ташкилотлари томонидан бюджет ҳисоби ва ҳисоботининг юритилишини комплекс автоматлаштириш учун мўлжалланган дастурий мажмуасидан фойдаланган ҳолда 2020 йил сентябрь ойида туман ХТБ ходимлари, яъни ўзига 787.000 сўм, А.Бердиевга 738.000 сўм, И.Мейлиевга 738.000 сўм, Б.Хушбақовга 597.000 сўм, М.Рўзиевга 597.000 сўм, Б.Арабовга 690.000 сўм, Ш.Ахмедовага 448.000 сўм, Б.Боймирзаевага 597.000 сўм, Ф.Бобомуратовага 448.000 сўм, А.Махмудовга 597.000 сўм, Л.Расуловга             597.000 сўм, Ш.Эшноровга 597.000 сўм, А.Махмасалаевага 597.000 сўм, Ф.Арзиқуловага 597.000 сўм, Д.Дилмановага 448.000 сўм, М.Хидировга              690.000 сўм, Н.Бурхоновга 597.000 сўм, К.Ашуровга 690.000 сўм, Т.Ирисовга 597.000 сўм, А.Хайитовга 448.000 сўм, С.Арзиқуловга 298.000 сўм, М.Норматовага 298.000 сўм ва М.Усановага 230.000 сўм, жами 12.921.000 сўм, 2020 йил ноябрь ойида туман ХТБ ходимлари, яъни ўзига 1.750.900 сўм, Э.Самадовга 1.900.000 сўм, А.Бердиевга 1.641.500 сўм, И.Мейлиевга          1.641.500 сўм, Б.Хушбақовга 1.328.600 сўм, М.Рўзиевга 1.328.600 сўм, Б.Арабовга  1.535.300 сўм, Ш.Ахмедовага 996.400 сўм, Б.Боймирзаевага 1.328.600 сўм, Ф.Бобомуратовага 996.400 сўм, А.Махмудовга 1.328.600 сўм, Л.Расуловга 1.328.600 сўм, Ш.Эшноровга 1.328.600 сўм, А.Махмасалаевага 1.328.600 сўм, Ф.Арзиқуловага 1.328.600 сўм, Д.Дилмановага 996.400 сўм, М.Хидировга 1.535.300 сўм, Н.Бурхоновга 1.328.600 сўм, К.Ашуровга            1.535.300 сўм, Т.Ирисовга 1.328.600 сўм, Э.Тилововга 1.300.000 сўм, А.Хайитовга 996.400 сўм, С.Арзиқуловга 664.300 сўм, М.Норматовага                664.300 сўм, М.Усановага 511.100 сўм, жами 31.951.000 сўм, ҳаммаси бўлиб 44.872.000 сўм рағбатлантириш пулларини асоссиз равишда ҳисоблаб тўлаб бериб, ўзига ишониб топширилган бюджет маблағларини растрата қилиш йўли билан талон-торож қилган.

Суд мажлисида сўроқ қилинган судланувчи А.Шомуродов айбига тўлиқ иқрорлик билдириб ўз кўрсатувида, яъни у 2017 йил декабрь ойидан ҳозирги кунга қадар Нуробод тумани ХТБда бош ҳисобчи вазифасида ишлаб келиши, хизмат вазифаларига ХТБ ташкилотларини молия-бухгалтерия хизматига раҳбарлик қилиш ва хўжалик фаолиятини назорат қилиш, ташкилот бухгалтерия бўлими ходимларини ишларини ташкил қилиш, уларнинг хизмат интизомини назорат қилиш, харажатлар сметасини тузиш, тадбиркорлик субьектлари билан йиллик эҳтиёжлардан келиб чиқиб, хизматлар ва ишлар бўйича, товар моддий бойликларини олди-сотдиси юзасидан тузилган шартномаларни тасдиқлаш ва бошқалар кириши, туман ХТБда вилоят давлат молиявий назорат бошқармаси мутахассислари томонидан ўтказилган текширишда 2018 йил март ойида туман ХТБ ходими Б.Мингбоевга 645.300 сўм, 2019 йил апрель ойида туман ХТБ ходими Б.Хушбаковга 319.100 сўм, 2020 йил февраль ойида туман ХТБ ходими С.Арзикуловага 620.800 сўм, 2020 йил апрель ойида туман ХТБ ходимлари Б.Арабовга 1.535.300 сўм, Ф.Арзикуловага 1.328.500 сўм, Ш.Ахмедовага 996.500 сўм, К.Ашуровга 1.535.300 сўм, А.Бердиевга 1.641.600 сўм, Ф.Бобомуродовага 996.500 сўм, Б.Боймурзаевага 1.328.500 сўм, Т.Ирисовга 1.328.500 сўм, А.Махмасалиевага 1.328.500 сўм, А.Махмудовга 1.328.500 сўм, И.Мейлиевга 1.641.600 сўм, Д.Дилмановага 996.500 сўм, Л.Расуловга 1.328.500 сўм, М.Рузиевга 1.328.500 сўм, Н.Бахроновга 1.328.500 сўм, М.Хидровга 1.535.300 сўм, Б.Хушбаковга 1.328.500 сўм, Ш.Эшноровга 1.328.600 сўм, ўзига 1.750.900 сўм, А.Хайитовга 996.500 сўм, С.Арзикуловага 664.300 сўм, М.Норматовага 664.300 сўм, 2020 йил октябрь ойида туман ХТБ ходими Ш.Ахмедовага 100.000 сўм, 2020 йил декабрь ойида туман ХТБ ходими К.Ашуровга 200.000, жами 31.249.900 сўм иш ҳақи маблағларини Нуробод тумани ХТБ томонидан 2020 йил учун тасдиқланган меҳнатга ҳақ тўлашнинг ягона тариф сеткасида белгиланган лавозим маошлари миқдорига амал қилмасдан «UzASBO» дастурий мажмуасидан фойдаланган ҳолда асоссиз равишда лавозим маошлари миқдоридан ортиқча ҳисоблаб тўлаб берилгани, бундан ташқари текширишда Вазирлар Маҳкамасининг 16.04.2020 йилдаги 232-сонли қарорида бюджет ташкилотларида (тиббиёт, тиббий-ижтимоий муассасалари, меҳрибонлик уйлари ҳамда меҳнатга ҳақ тўлашнинг 1-3 разрядлари қўлланиладиган ходимлардан ташқари) ишлайдиган ходимларга 2020 йилнинг 16 апрелидан 1 октябрига қадар моддий рағбатлантириш махсус жамғармаси ҳамда директор жамғармаси маблағлари ҳисобидан тўловлар ҳисобланишини тўхтатиб туриш белгиланган бўлса-да, 2020 йил сентябрь ойида туман ХТБ ходимлари, яъни ўзига 787.000 сўм, А.Бердиевга 738.000 сўм, И.Мейлиевга 738.000 сўм, Б.Хушбақовга 597.000 сўм, М.Рўзиевга 597.000 сўм, Б.Арабовга 690.000 сўм, Ш.Ахмедовага 448.000 сўм, Б.Боймирзаевага 597.000 сўм, Ф.Бобомуратовага 448.000 сўм, А.Махмудовга 597.000 сўм, Л.Расуловга 597.000 сўм, Ш.Эшноровга 597.000 сўм, А.Махмасалаевага 597.000 сўм, Ф.Арзиқуловага 597.000 сўм, Д.Дилмановага 448.000 сўм, М.Хидировга 690.000 сўм, Н.Бурхоновга 597.000 сўм, К.Ашуровга 690.000 сўм, Т.Ирисовга 597.000 сўм, А.Хайитовга 448.000 сўм, С.Арзиқуловга 298.000 сўм, М.Норматовага 298.000 сўм ва М.Усановага 230.000 сўм, жами 12.921.000 сўм, 2020 йил ноябрь ойида туман ХТБ ходимлари, яъни ўзига 1.750.900 сўм, Э.Самадовга 1.900.000 сўм, А.Бердиевга 1.641.500 сўм, И.Мейлиевга 1.641.500 сўм, Б.Хушбақовга 1.328.600 сўм, М.Рўзиевга 1.328.600 сўм, Б.Арабовга 1.535.300 сўм, Ш.Ахмедовага 996.400 сўм, Б.Боймирзаевага 1.328.600 сўм, Ф.Бобомуратовага 996.400 сўм, А.Махмудовга 1.328.600 сўм, Л.Расуловга 1.328.600 сўм, Ш.Эшноровга 1.328.600 сўм, А.Махмасалаевага 1.328.600 сўм, Ф.Арзиқуловага 1.328.600 сўм, Д.Дилмановага 996.400 сўм, М.Хидировга 1.535.300 сўм, Н.Бурхоновга 1.328.600 сўм, К.Ашуровга            1.535.300 сўм, Т.Ирисовга 1.328.600 сўм, Э.Тилововга 1.300.000 сўм, А.Хайитовга 996.400 сўм, С.Арзиқуловга 664.300 сўм, М.Норматовага 664.300 сўм, М.Усановага 511.100 сўм, жами 31.951.000 сўм, ҳаммаси бўлиб 44.872.000 сўм рағбатлантириш пуллари ҳисоблаб, «UzASBO» дастурий мажмуасидан фойдаланган ҳолда асоссиз равишда тўлаб берилгани аниқлангани, ушбу етказилган зарар ҳозирги кунда тўлиқ бартараф этилгани, ушбу ортиқча тўловлар ва рағбатлантириш пуллари юзасидан бухгалтерия ҳужжатлари «UzASBO» ДМ-бюджет ташкилотлари томонидан бюджет ҳисоби ва ҳисоботининг юритилишини комплекс автоматлаштириш учун мўлжалланган дастурий мажмуасида юритилгани, «UzASBO» дастурий таъминотидаги «ПЕРЕРАСЧЕТ» тугмасини босиш ўрнига адашиб «ПРЕМИЯ» ёки аксинча «ПРЕМИЯ» тугмасини босиш ўрнига «ПЕРЕРАСЧЕТ» тугмасини босганлиги натижасида ушбу ортиқча тўловлар ва рағбатлантириш пуллари нотўғри ҳисоблаб тўлангани, қилмишидан чин кўнгилдан пушаймонлиги, қонуний енгиллик беришни баён қилди.
Судланувчи А.Шомуродовнинг жиноят содир этганликдаги айби, унинг ўз айбига тўлиқ иқрорлик билдириб қилмишидан чин кўнгилдан пушаймон бўлиб берган кўрсатувидан ташқари қуйидаги объектив далиллар билан ҳам ўз исботини топади.
Суд мажлисида сўроқ қилинган фуқаровий даъвогар О.Юсупов ўз кўрсатувида, яъни у Нуробод туман юридик хизмат кўрсатиш маркази бошлиғи бўлиб ишлаши, Нуробод туман ҳокимлиги молия бўлими бошлиғи томонидан унга ЖИБ Каттақўрғон туман судида кўрилаётган ЖКнинг 167-моддаси 3-қисми «г» банди билан судланувчи А.Шомуродовга оид жиноят иши бўйича суд мажлисида туман молия бўлимининг вакили сифатида қатнашишига ишончнома берилгани, у судланувчи А.Шомуродовга оид жиноят иши бўйича тузилган айблов хулосаси билан танишиб чиққани, айблов хулосасига кўра А.Шомуродов Нуробод туман ХТБ бош ҳисобчиси лавозимида ишлаб келиб, 2018 йил март, 2019 йил апрель, 2020 йил февраль, апрель, октябрь, декабрь ойларида туман ХТБ ходимларига жами 31.249.900 сўм иш ҳақи маблағларини асоссиз равишда лавозим маошлари миқдоридан ортиқча ҳисоблаб тўлаб бергани, шунингдек Вазирлар Маҳкамасининг 16.04.2020 йилдаги 232-сонли қарорида бюджет ташкилотларида (тиббиёт, тиббий-ижтимоий муассасалари, меҳрибонлик уйлари ҳамда меҳнатга ҳақ тўлашнинг 1-3 разрядлари қўлланиладиган ходимлардан ташқари) ишлайдиган ходимларга 2020 йилнинг 16 апрелидан 1 октябрига қадар моддий рағбатлантириш махсус жамғармаси ҳамда директор жамғармаси маблағлари ҳисобидан тўловлар ҳисобланишини тўхтатиб туриш белгиланган бўлса-да, 2020 йил сентябрь ва ноябрь ойларида туман ХТБ ходимларига жами 44.872.000 сўм рағбатлантириш пулларини асоссиз равишда тўлаб бергани, ҳаммаси бўлиб 76.121.900 сўм иш ҳақи ва рағбатлантириш пулларини асоссиз равишда тўлаб берганидан хабари борлиги, ҳозирги кунда ушбу ортиқча ва нотўғри тўланган жами 76.121.900 сўм иш ҳақи ва рағбатлантириш пуллари туман ХТБ ходимлари томонидан туман молия бўлими ҳисоб-рақамига тўлиқ қопланганлиги сабабли судланувчи А.Шомуродовга нисбатан даъвоси йўқлигини баён қилиб, бу ҳақда судга ариза тақдим қилди.
Суд мажлисида сўроқ қилинган гувоҳ М.Машрабов ўз кўрсатувида, яъни у 2013 йил июль ойидан ҳозирги кунга қадар Самарқанд вилоят Давлат молиявий назорат бошқармаси етакчи назоратчи тафтишчи лавозимида ишлаб келиши, Молия Вазирлигининг 21.01.2021 йилдаги 43-к-сонли буйруғи ва Давлат молиявий назорати Департаментининг 22.01.2021 йилдаги 14-01-01-37-сонли хати ижроси юзасидан вилоят Давлат молиявий назорат бошқармасининг 25.01.2021 йилдаги 10-23/15-сонли буйруғига асосан у бошқарманинг бош назоратчи-тафтишчиси З.Холилов, Навоий вилоят Давлат молиявий назорат бошқармасининг 26.01.2021 йилдаги 20-сонли буйруғига асосан шу бошқарманинг етакчи назоратчи тафтишчиси А.Қувондиқов иштирокида, Нуробод туман ХТБ ва унга қарашли умумтаълим мактабларида бюджет қонунчилигига риоя қилиниши юзасидан ўтказилган камерал назорат тадбирлари натижасида аниқланган шубҳали ҳолатларга аниқлик киритиш ҳамда бирламчи ҳужжатлар асосида назорат тадбири ўтказилишида мутахассис сифатида иштирок этгани, ўтказилган назорат тадбирида Вазирлар Маҳкамасининг 21.12.2005 йилдаги 275-сонли «Халқ таълими ходимлари меҳнатига ҳақ тўлашнинг такомиллаштирилган тизимини тасдиқлаш тўғрисида»ги қарори асосида ишлаб чиқилган Низом ҳамда амалдаги меъёрий ҳужжатлар асосида педагог ва бошқа ишчи-хизматчиларга иш хақи ва унга тенглаштирилган тўловларни тўғри ҳисобланиши ва тўланиши танлов асосида ўрганилганида жами 3.614.733.400 сўмлик ортиқча тўловлар, номутахассис ходимларга тўланган иш ҳақлари ва бошқа молиявий хато камчиликлар, жумладан, туман ХТБ ходимлари ва бўлимга қарашли 66 та мактабнинг педагог ўқитувчи ходимларига 2018 йилда 190.334.000 сўмлик, 2019 йилда 248.960.300 сўмлик ва 2020 йилда 83.396.100 сўмлик, жами 363 та ҳолатда 522.690.400 сўмлик мукофот ҳамда моддий ёрдам пуллари Вазирлар Маҳкамасининг 16.04.2020 йилдаги 232-сонли ва 21.09.2020 йилдаги 575-сонли қарорларига ҳамда Адлия Вазирлиги томонидан 20.09.1995 йилда 177-сон билан давлат рўйхатидан ўтказилган «Бюджет муассасалари ва ташкилотлари ходимларини моддий рағбатлантириш махсус фонди тўғрисида»ги хамда Вазирлар Маҳкамасининг 21.12.2005 йилдаги 275-сонли «Халк таълими ходимлари меҳнатига ҳақ тўлашнинг такомиллаштирилган тизимини тасдиқлаш тўғрисида»ги қарори асосида ишлаб чиқилган Низом талабларига зид равишда, бўлим томонидан чиқарилган буйруқларда белгиланган рағбатлантириш фоизларидан асоссиз равишда зиёд ҳисобланиб ортиқча тўловларга йўл қўйилгани аниқлангани, туман аҳоли бандлигига кўмаклашиш марказидан мутахассис сифатида жалб этилган давлат меҳнат ҳуқуқ инспектори Ф.Тилововнинг хулосасига кўра, 2018 йилда 65 та мактаб директорларига 102.515.300 сўм, 2019 йилда 67 та мактаб директорларига 148.814.800 сўм, 2020 йилда 7 та мактаб директорларига 17.990.000 сўм, жами 269.320.100 сўмлик мукофот пуллари ҳисобланиб тўлаб берилгани, умумтаълим мактаблари ўқитувчи ва ишчи-ходимларига 2018 йилда 75.912.900 сўм, 2019 йилда 37.719.600 сўм, 2020 йилда 3.900.100 сўм жами 117.532.600 сўмлик мукофот пуллари ҳисобланиб тўлаб берилгани, 2018 йилда 19 та туман ХТБ аппарат ходимларига 11.905.800 сўм, 2019 йилда 24 та ходимга 62.425.900 сўм, 2020 йилда 46 та ходимга 61.506.000 сўм, жами 135.837.700 мукофот пуллари ҳисобланиб тўлаб берилгани, шунингдек 2020 йилда бўлимга қарашли 11-мактаб ўқитувчиси М.Жумабоевага 5.665.000 сўм ва 12-мактаб ўқитувчиси М.Боймуродовага 8.350.000 сўм, жами 2 та ҳолатда 14.015,000 сўмлик ҳомиладорлик таътили пуллари ортиқча ҳисобланиб тўлаб юборилгани, назорат тадбири жараёнида ушбу аниқланган ортиқча тўловлар бюджетга тўлиқ қайта тикланиши таъминлангани, меҳнат таътили пуллари ўриндош ишловчи ходимларга нотўғри ҳисобланиши натижасида 12 та умумтаълим мактабларнинг ўқитувчи ходимларига 2018 йилда 4.964.000 сўмлик, 2019 йилда 8.345.700 сўмлик ва 2020 йилда 16.885.200 сўмлик 20 та ҳолатда жами 30.194.900 сўмлик меҳнат таътили ортиқча ҳисобланиб тўлаб берилгани ва ушбу аниқланган ортиқча тўловлардан 17.754.200 сўми ходимлар томонидан бюджетга қайтарилиши таъминлангани, ХТБ ва бўлимга қарашли 10 та умумтаълим мактабларнинг ишчи-ходимлари иш ҳақларига қайта ҳисоб-китобларни нотўғри хисобланиши натижасида 2018 йилда 544.700 сўмлик, 2019 йилда 2.479.300 сўмлик ва 2020 йилда 40.620.900 сўмлик, жами 43 та ҳолатда 43.644.900 сўмлик қайта ҳисоб-китоб учун иш ҳақлари ортиқча тўлангани, 2020 йил апрель ойида 27 нафар туман ХТБ аппарат ходимларига штатлар жадвали бўйича тасдиқланган бир ойлик окладига асоссиз равишда қўшиб бериш натижасида 31.024.900 сўмлик иш ҳақлари ортиқча ҳисобланиб ушбу ортиқча ҳисобланган иш ҳақларининг 27.301.900 сўми ходимларга тўлаб берилгани, қолган 12.620.000 сўми туман ХТБга қарашли умумий ўрта таълим мактаби ходимларига ҳисобланиб тўлаб берилгани, бундан ташқари вилоят ХТБдан мутахассис сифатида жалб этилган Каттақўрғон туман ХТБга қарашли 48-мактаб ўқув ишлари бўйича директор ўринбосари Н.Рустамов ва 49-мактаб ўқув ишлари бўйича директор ўринбосари С.Қобиловнинг хулосасига кўра, умумтаълим мактабларида 1,5 ставкадан ортиқ ишлаган ўқитувчи ва ишчи ходимларга иш ҳақи ҳисобланиши натижасида 2019 йилда 111.554.100 сўмлик ва 2020 йилда 40.504.100 сўмлик, жами 75 та ҳолатда 152.058.200 сўмлик иш ҳақи ҳисобланиб тўлангани, Вазирлар Маҳкамасининг 30.07.2019 йилдаги 14/1-4141-сон билан тасдиқланган дастури ҳамда вилоят ХТБнинг 20.08.2019 йилдаги 156-К-сонли буйруғига зид равишда 2019 йилда 1.102.157.700 сўмлик ва 2020 йилда 1.450.151.900 сўмлик, жами 2.552.309.600 сўмлик умумтаълим мактабларида ишловчи номутахассис ходимларга иш ҳақи ҳисобланиб тўлангани, шунингдек туман ХТБ томонидан 11.11.2020 йилда жами 71 дона ноутбук харид қилиш учун эълон берилган бўлиб, 16.11.2020 йилда 4769769-сонли электрон шартнома товар хом ашё биржасидан рўйхатдан ўтиб «Савдо Алигатор» МЧЖ билан шартнома 266.960.000 сўмга тузилгани, товар етказиб берувчи ташкилот «Савдо Алигатор» МЧЖ томонидан 30.11.2020 йилда ушбу нархда ноутбук етказиб беролмаслигини маълум қилиб, 266.960.000 сўм маблағлар бўлимнинг ҳисоб-рақамига қайтарилгани, шундан сўнг бўлим томонидан «Оқтош Жасур ишонч» МЧЖ билан жами 56 дона 279.846.900 сўмга ноутбук харид қилиш учун 15.03.2018 йилдаги тўғридан-тўғри 88-сонли тузилган шартномага асосан 30.11.2020 йилда «Оқтош Жасур ишонч» МЧЖ ҳисоб-рақамига 279.846.900 сўм маблағлар ўтказиб берилгани ва натижада Ўзбекистон Республикасининг «Давлат харидлари тўғрисида»ги Қонуни талаблари бузилгани, «Оқтош Жасур ишонч» МЧЖ томонидан жами 56 дона 279.846.900 сўмлик ноутбуклар бўлимга етказиб берилгани ва ҳужжатлар асосида 6 та умумтаълим мактабларига тарқатилгани, туман ХТБга қарашли 1-сонли умумтаълим мактаби мукаммал таъмирлаш учун 2019 йил «Обод қишлоқ» манзилли дасурига киритилгани, тумандаги 1-сонли умумтаълим мактабида мукаммал таъмирлаш ишларини бажариш учун Самарқанд вилоят ҳокимлиги Инжиниринг компанияси ва «Боха ишонч Нурбулоқ» МЧЖ ўртасида шартномалар мавжуд эмаслиги, Нуробод туман ҳокимлиги молия бўлимининг 18.12.2020 йилдаги 904-сонли молиялаштириш миқдорини ўзгартирганлиги тўғрисидаги маълумотномага асосан ХТБнинг 2020 йил декабрь ойидан 4355300 харажатлар кодидан иқтисод қилинган 19.980.000 сўм камайтирилиб, 4821190 харажатлар кодига 19.980.000 сўм ўзгартириш киритилгани, ушбу ўзгартиришга асосан Нуробод туман ХТБ томонидан 21.12.2020 йилдаги 1899-сонли тўлов топшириқномаси билан жами 19.973.500 сўм бюджет маблағлари Ўзбекистон Республикасининг 09.04.2018 йилдаги «Давлат харидлари тўғрисида»ги Қонун талабларига риоя этилмасдан тўғридан-тўғри ишларни бажариш тўғрисидаги бажарилган ишлар далолатномасисиз ва шартномасиз Самарқанд вилоят ҳокимлиги Инжиниринг компаниясига солиштирма далолатнома (акт сверка)га асосан ўтказиб берилганини баён қилди.

Суд мажлисида сўроқ қилинган гувоҳ З.Холилов суд мажлисида сўроқ қилинган гувоҳ М.Машрабовнинг кўрсатувига ўхшаш кўрсатув берди.

Суд мажлисида сўроқ қилинган гувоҳ У.Нишонов ўз кўрсатувида, яъни у 2009 йил июнь ойидан буён Самарқанд вилоят Давлат молиявий назорат бошқармаси бош назоратчи тафтишчи лавозимида ишлаб келиши, вилоят Давлат молиявий назорат бошқармаси бошлиғининг тегишли буйруғига асосан Нуробод тумани ХТБда ўтказилган текширишда ХТБ ходимлари ва бўлимга қарашли 66 та мактабнинг педагог ўқитувчи ходимларига 2018 йилда 190.334.000 сўмлик, 2019 йилда 248.960.300 сўмлик ва 2020 йилда 83.396.100 сўмлик, жами 363 ҳолатда 522.690.400 сўмлик мукофот ҳамда моддий ёрдам пуллари Вазирлар Маҳкамасининг 16.04.2020 йилдаги 232-сонли ва 21.09.2020 йилдаги 575-сонли қарорлари ҳамда Адлия Вазирлиги томонидан 20.09.1995 йилда 177-сон билан давлат рўйхатидан ўтказилган «Бюджет муассасалари ва ташкилотлари ходимларини моддий рағбатлантириш махсус фонди тўғрисида»ги хамда Вазирлар Маҳкамасининг 21.12.2005 йилдаги 275-сонли «Халк таълими ходимлари меҳнатига ҳақ тўлашнинг такомиллаштирилган тизимини тасдиқлаш тўғрисида»ги қарори асосида ишлаб чиқилган Низом талабларига зид равишда, бўлим томонидан чиқарилган буйруқларда белгиланган рағбатлантириш фоизларидан асоссиз равишда зиёд ҳисобланиб ортиқча тўловларга йўл қўйилгани, бўлимга қарашли 11 ва 12-мактабнинг 2 нафар ўқитувчисига хомиладорлик таътили пули нотўғри ҳисобланиши натижасида 2020 йилда жами 14.015.000 сўмлик хомиладорлик таътили ортиқча ҳисобланиб тўлаб юборилгани, назорат тадбири жараёнида ушбу аниқланган ортиқча тўловлар бюджетга тўлиқ қайтарилгани, меҳнат таътили пули ўриндош ишловчи ходимларга нотўғри ҳисобланиши натижасида 12 та мактабнинг ўқитувчи ходимларига 2018 йилда 4.964.000 сўмлик, 2019 йилда 8.345.700 сўмлик ва 16.885.200 сўмлик 20 ҳолатда жами 30.194.900 сўмлик меҳнат таътили ортиқча ҳисобланиб тўлангани аниқлангани, ушбу аниқланган ортиқча тўловлардан 17.754.100 сўми бюджетга қайтарилиши таъминлангани, бўлим ва бўлимга қарашли 10 та мактабнинг ишчи-ходимлари иш ҳақларига қайта ҳисоб-китоблар нотўғри ҳисобланиши натижасида 2018 йилда 544.700 сўмлик, 2019 йилда 2.479.300 сўмлик ва 2020 йилда 40.620.900 сўмлик, жами 43 ҳолатда 43.644.900 сўмлик қайта ҳисоб-китоб учун иш ҳақлари ортиқча тўлангани, мактабларда 1,5 ставкадан ортиқ ишлаган ўқитувчи ва ишчи ходимларга иш ҳақи ҳисобланиши натижасида 2019 йилда 111.554.100 сўмлик ва 2020 йилда 40.504.100 сўмлик, жами 75 ҳолатда 152.058.200 сўмлик иш ҳақи ҳисобланиб тўлангани, Молия Вазирлигининг 03.01.2020 йилдаги 1-сонли буйруғининг 11-бандида 2020 йилдан бошлаб қурилиш ва таъмирлаш ишлари давлат экспертизасидан ўтказилмаган қурилиш-таъмирлаш ишларини молиялаштиришни тўхтатилиши белгиланган бўлсада, лойиха смета ҳужжатларига маъсулияти чекланган жамиятлар томонидан экспертиза хулосаси берилган бўлиб, жами 2.521.680.600 сўм маблағ молиялаштириб берилгани, ИЖҚК Департаменти Самарқанд вилояти бошқармаси ва ИЖҚК Департаменти Нуробод тумани бўлимининг тегишли хатлари юзасидан вилоят Давлат молиявий назорати бошқармасининг 24.02.2021 йилдаги 10-22/21-сонли ҳамда 19.03.2021 йилдаги 10-24/35-1-сонли буйруқларига асосан шу бошқарманинг етакчи назоратчи тафтишчиси М.Машрабов ва вилоят ҳокимлиги Инжиниринг компанияси бош мутахассиси А.Саримсоқов томонидан Нуробод тумани ХТБ ва унга қарашли умумтаълим мактабларида 2019 ва 2020 йилларда бажарилган қурилиш ишлари назорат ўлчовидан ўтказилганида, 13 та ҳолатда 13.570.000 сўмлик ишлар кам бажарилгани, шунингдек Пастдарғом туман 117-мактабнинг ўқув ишлари бўйича директор ўринбосари Н.Холбоев ҳамда Самарқанд вилоят Халқ таълими ходимларини қайта тайёрлаш ва уларни малакасини ошириш ҳудудий маркази ўқитувчилари Ш.Хайитмородов, Р.Тугалов мутахассис сифатида жалю қилиниб улар томонидан ўтказилган текширишда 2018 йилда 56 та ҳолатда 35.824.000 сўмлик, 2019  йилда 35 та ҳолатда 34.890.400 сўмлик ва 2020 йилда 6 та ҳолатда 6.800.000 сўмлик, жами бўлиб 32 та мактабда 97 та ҳолатда 77.514.400 сўмлик мукофот ва моддий рағбатлантириш пуллари Низом ва йўриқномаларга зид равишда ҳисоблаб тўлаб берилгани аниқлангани, мажбурий ушланмаларга 10.076.900 сўм кўчириб берилиб, қўлга тегишли қисми 67.437.600 сўмни ташкил қилганини баён қилди.
Бундан ташқари, судланувчи А.Шомуродовнинг жиноят содир этганликдаги айби, жиноят ишининг 1-жилд 8-310-варақларидаги Самарқанд вилоят Давлат молиявий назорати бошқармасининг тафтиш ҳужжатлари, жиноят ишининг             2-жилд 1-103-варақларидаги Самарқанд вилоят Давлат молиявий назорати бошқармасининг тафтиш ҳужжатлари, жиноят ишининг 3-жилд                                 1-157-варақларидаги Самарқанд вилоят Давлат молиявий назорати бошқармасининг тафтиш ҳужжатлари, 190-300-варақларидаги Самарқанд вилоят Давлат молиявий назорати бошқармасининг тафтиш ҳужжатлари, жиноят ишининг 4-жилд 2-131-варақларидаги Самарқанд вилоят Давлат молиявий назорати бошқармасининг тафтиш ҳужжатлари, жиноят ишининг 5-жилд                      1-335-варақларидаги Самарқанд вилоят ҳокимлиги Инжиниринг компаниясининг текшириш ҳужжатлари, жиноят ишининг 6-жилд                                     4-6-варақларидаги ариза, жиноят ишининг 6-жилд 7-281-варақларидаги Самарқанд вилоят Давлат молиявий назорати бошқармасининг тафтиш ҳужжатлари, жиноят ишининг 7-жилд 174-177-варақларидаги ёзма далил деб эътироф этиш ҳақидаги қарор билан тўлиқ ўз исботини топади.
Суд, дастлабки тергов органи томонидан судланувчи А.Шомуродовнинг қилмиши—мансаб мавқеини суиистеъмол қилиш орқали компьютер техникаси воситаларидан фойдаланиб ўзганинг мулкини растрата қилиш йўли билан талон-торож қилиш сифатида Ўзбекистон Республикаси ЖКнинг 167-моддаси 3-қисми «г» банди билан тўғри квалификация қилинган деб ҳисоблайди.
Суд, дастлабки тергов органи томонидан судланувчи А.Шомуродовга нисбатан эълон қилинган айбловнинг тавсиф қисмидаги «такроран» ва «кўп миқдор» деган сўзларни чиқариб ташлашни лозим топади.
Чунки, судланувчи А.Шомуродов ўзганинг мулкини растрата қилиш йўли билан талон-торож қилиш жиноятини турли вақтларда содир этган бўлса-да, бироқ у томонидан содир этилган умумий қасд билан қамраб олинган ва ягона мақсадга қаратилган жиноят объектини фақат ХТБ ходимларига иш ҳақи ва рағбатлантириш учун ҳисобланиб тўланган бюджет маблағлари ҳисобланади, ҳамда судланувчи мазкур жиноятни оқибати ва содир этиш усулига кўра бир хил усул билан содир этган.
Бундан ташқари, дастлабки тергов органи томонидан эълон қилинган айбловда А.Шомуродов умумий қасд билан қамраб олинган ва ягона мақсадга қаратилган бир жиноят таркибини ташкил қилувчи бир-бирига ўхшаш бир нечта жиноий қилмишлардан иборат бўлган давомли жиноят содир этганлигини кўрсатиб ва айбдор томонидан растрата қилиш йўли билан содир этилган барча талон-торож эпизодлари бўйича зарар суммаларини қўшиб, сўнгра ҳосил бўлган миқдорни эса умумий талон-торож суммаси сифатида ҳисобланган бўлса-да, бироқ тергов органи ўзининг ушбу айблов фикрига зид равишда айбдорнинг жиноий қилмишини «такроран» содир этилган талон-торож сифатида квалификация қилишда зарар миқдори энг кўп бўлган эпизод бўйича талон-торож суммасини асос қилиб олмасдан хатоликка йўл қўйган.

Ўзбекистон Республикаси ЖКнинг саккизинчи бўлимида «кўп миқдор» деганда базавий ҳисоблаш миқдорининг уч юз бараваридан беш юз бараваригача бўлган миқдор тушунилиши кўрсатилган.
Иш ҳолатига кўра, ҳукм чиқариш вақтида Республикада энг кам иш ҳақи миқдори 270.000 сўм этиб белгиланганлиги сабабли, базавий ҳисоблаш миқдорининг уч юз баравари 81.000.000 сўмни ташкил қилиб, судланувчи А.Шомуродов томонидан растрата қилиш йўли билан талон-торож қилинган мулк кўп миқдорни эмас, аксинча анча миқдорни, яъни 76.121.900 сўмни ташкил этади.

Суд, судланувчи А.Шомуродовга нисбатан жазо тури ва миқдорини белгилашда, унинг ўз айбига иқрорлигини, қилмишидан чин кўнгилдан пушаймонлигини ва муқаддам судланмаганлигини Ўзбекистон Республикаси ЖКнинг 55-моддасига асосан жазони енгиллаштирувчи ҳолатлар деб ҳисобга олиб, ушбу жиноятни ғараз ниятларда содир қилганлигини эса Ўзбекистон Республикаси ЖКнинг 56-моддасига асосан жазони оғирлаштирувчи ҳолат сифатида эътиборга олиб, Ўзбекистон Республикаси Олий суди Пленумининг 03.02.2006 йилдаги «Судлар томонидан жиноят учун жазо тайинлаш амалиёти тўғрисида»ги 01-сонли Қарорида кўрсатилган раҳбарий тушунтиришларга риоя қилган ҳолда, у айбли деб топилаётган моддада назарда тутилган санкция доирасида ахлоқ тузатиш ишлари жазоси тайинлашни лозим топади.
Суд, судланувчи А.Шомуродов ушбу жиноятни ўз мансаб ваколатидан фойдаланиб содир этганлиги сабабли, унга нисбатан давлат органлари, давлат иштирокидаги ташкилотларда мансабдорлик ва моддий жавобгарлик вазифаларида ишлаш ҳуқуқидан маҳрум қилиш тариқасида қўшимча жазо тайинлашни лозим топади.
Суд, судланувчи А.Шомуродовга нисбатан қўлланилган муносиб хулқ-атворда бўлиш ҳақида тилхат эҳтиёт чорасини ҳукм қонуний кучга кирганидан сўнг бекор қилишни лозим топади.
Суд, судланувчи А.Шомуродов томонидан етказилган моддий зарар тўлиқ қопланганлигини инобатга олишни лозим топади.
Суд, дастлабки тергов органи томонидан ёзма далиллар деб эътироф этилган ҳужжатлар жиноят иши материалларига қўшилганлигини инобатга олишни лозим топади.
Суд, фуқаровий даъвогар О.Юсуповга судланувчининг жиноий қилмиши натижасида етказилган моддий ва маънавий зарарларни ундириш масаласида Ўзбекистон Республикаси ЖПКнинг 276-моддаси 5-қисмига мувофиқ фуқаровий суд ишларини юритиш тартибида судга мурожаат қилиш ҳуқуқига эга эканлигини тушунтиришни лозим топади.
Ўзбекистон Республикаси ЖПКнинг 454-457, 463, 465-468, 471, 472, 473,                   4971-49712-моддаларига амал қилиб суд
Ҳ  У  К  М     Қ  И  Л  Д  И :

Судланувчи Шомуродов Азизбек Суннатович (Shomurodov Azizbek Sunnatovich) Ўзбекистон Республикаси ЖКнинг 167-моддаси 3-қисми                        «г» бандида назарда тутилган жиноятни содир этганликда айбли деб топилсин. 

Судланувчи Шомуродов Азизбек Суннатовичга Ўзбекистон Республикаси ЖКнинг 167-моддаси 3-қисми «г» банди билан ЖКнинг 45-моддасини қўллаб,     2 (икки) йил давлат органлари, давлат иштирокидаги ташкилотларда мансабдорлик ва моддий жавобгарлик вазифаларида ишлаш ҳуқуқидан маҳрум қилиниб, иш ҳақининг 20 фоизи миқдорини давлат даромади ҳисобига ушлаб қолган ҳолда 2 (икки) йил 6 (олти) ой ахлоқ тузатиш ишлари жазоси тайинлансин.
Тайинланган жазо, Нуробод туман ИИБ белгилаб берадиган жойларда ўтаттирилсин ва жазони ўташ муддати маҳкум иш бошлаган кундан бошлаб ҳисоблансин.
Ўзбекистон Республикаси ЖКнинг 61-моддаси 2-қисмига асосан тайинланган муайян ҳуқуқдан маҳрум қилиш ва ахлоқ тузатиш ишлари жазоларининг ҳар қайси алоҳида-алоҳида ижро этилсин.

Судланувчи Шомуродов Азизбек Суннатовичга нисбатан қўлланилган муносиб хулқ-атворда бўлиш ҳақида тилхат эҳтиёт чораси ҳукм қонуний кучга кирганидан сўнг бекор қилинсин.
Судланувчи Шомуродов Азизбек Суннатович томонидан жиноят оқибатида етказилган моддий зарар тўлиқ қопланганлиги инобатга олинсин.
Дастлабки тергов органи томонидан ёзма далиллар деб эътироф этилган ҳужжатлар жиноят иши материалларига қўшилганлиги инобатга олинсин.
Фуқаровий даъвогар Юсупов Ориф Норбековичга судланувчининг жиноий қилмиши натижасида етказилган моддий ва маънавий зарарларни ундириш масаласида Ўзбекистон Республикаси ЖПКнинг 276-моддаси 5-қисмига мувофиқ фуқаровий суд ишларини юритиш тартибида судга мурожаат қилиш ҳуқуқига эга эканлиги тушунтирилсин.
Ҳукмдан норози тарафлар ҳукм эълон қилинган кундан бошлаб, маҳкум, фуқаровий даъвогар эса ҳукмнинг кўчирма нусхасини олган кундан бошлаб, йигирма сутка ичида Самарқанд вилоят судининг жиноят ишлари бўйича судлов ҳайъатига апелляция тартибида шу суд орқали шикоят бериш ёки протест билдиришга ҳақлидирлар.
Раислик қилувчи судья:





Т.Алмаматов

